
Врз основа на член 36 став 1 точка 2 од Законот за локалната самоуправа 
(„Сл.весник на РМ” бр. 5/02), член 23 став 8 од Законот за финансирање на 
единиците на локалната самоуправа („Сл. весник на РМ” бр. 61/04, 96/04, 67/07, 
156/09, 47/11, 192/15 и 209/18 и „Сл.весник на РСМ бр. 244/19, 53/21,  77/21, 150/21 и 
173/22), член 31 од Законот за буџетите („Сл. весник на РМ“ број 64/05, 4/08, 103/08, 
156/09, 95/10, 180/11, 171/12, 192/15, 167/16 и Сл.весник на РСМ бр.151/21), член 93 
став 1 и 2 од Законот за административните службеници („Сл.весник на РМ“ број 
27/14, 199/14, 48/15, 154/15, 5/16, 80/16, 127/16, 142/16, 2/17, 16/17 и 11/18 и 
„Сл.весник на РСМ бр. 275/19,14/20,215/21 и 99/22), одредбите на Гранскиот 
колективен договор за органите на државната управа, стручните служби на Владата 
на Република Северна Македонија, судовите, јавните обвинителства, казнено – 
поправните и воспитно – поправните установи, државното правобранителство, 
општините, Градот Скопје и општините на Градот Скопје, агенциите, фондовите и 
другите органи основани од Собранието на Република Северна Македонија 
(„Сл.весник на РСМ“ бр. 51/20 и 172/21) и Колективниот договор на општина Кочани 
од 2022година   . 

 
 

Советот на Општина Kочани на 28-та  седница одржана на 31.05.2023 година 
донесе: 

 
 

   О Д Л У К А 
за измена на  Одлуката за извршување на  

Буџетот на Општина Кочани за 2023 година 
 
 
 

член 1 
  

Во  преамбулата на Одлуката за извршување на Буџетот на Општина Кочани 
за 2023 година бр.09-2462/1 од 26.12.2022 година каде се наведени броевите на 
службените весници во кои се објавени измените и дополнувањата на Законот за 
буџетите , се брише бр.79/20. 
 
 

член 2 
Во член 10 став 1 алинеја 1 основицата 26.755 се заменува со „основица 47.637 

денари“. 
 

Член 3 
  Оваа Одлука влегува во сила со денот на објавувањето  во „Службен 
гласник на Општина Кочани“ а ќе се применува од  23 март 2023 година. 
 

 
 
 
 
Бр. 
31.05.2023 год.               СОВЕТ НА ОПШТИНА КОЧАНИ 
Кочани                        Претседател, 
                           Лазо Митев 



 
 

 
О б р а з л о ж е н и е  

 
 

 Во Службен весник на РСМ бр.65/2023 е објавена Одлука на Уставен суд со 
која се укинуваат член 4 од Законот за изменување и дополнување на Законот за 
плата и други надоместоци на избрани и именувани лица во РМ (Сл.весник на РМ 
бр.97/2010) и член 1 од Законот за изменување на Законот за плата и други 
надоместоци на избрани и именувани лица во РМ (Сл.весник на РМ бр.139/2014). 

До објавувањето на Одлуката на Уставниот суд на РСМ важечка основица за 
пресметување на платата беше оспорената,  утврдена во член 4, во износ од 25.726 
и таа основица со процентуалните усогласувања од 2014 година изнесуваше 26.755 
денари според која се пресметуваа и исплаќаа платите на избраните и именуваните 
лица.Истовремено во сила била и одредбата од член 11 од Законот. 

Поради наведеното двојство во уредувањето на прашањето за основицата на 
платата на избраните и именувани лица и непрецизноста и нејасноста на 
оспорените законски одредби, Уставниот суд на РСМ ги укинува спорните членови 
од законот . 

Согласно оваа одлука на Уставен суд на РСМ при пресметката на платата на 
овие лица треба да се има предвид одредбата од член 11 според која; 

„Основица за пресметување на платата е просечната исплатена месечна 
плата по вработен во Републиката за претходната година,според податоците на 
Државниот завод за статистика“. 

Просечно исплатената  бруто плата во РМ по вработен за 2022 година 
(согласно соопштението на Државниот завод за статистика на РСМ број 4.1.23.27 од 
21.03.2023 година) изнесува 47.637 денари. 
 


